
ქალბატონ ეკატერინე ტიკარაძეს

ქალბატონო ეკატერინე, 
საქართველოს პარლამენტის ჯანმრთელობის დაცვისა და სოციალურ საკითხთა კომიტეტი მუდმივად ჩართულია მიზნობრივი სოციალური დახმარების სისტემის გაუმჯობესების მიზნით განსახორციელებელი ღონისძიებებისა და ახალი ინიციატივების დაგეგმვაში. 
მიზნობრივი სოციალური დახმარების სისტემას მნიშვნელოვანი როლი აკისრია სოციალურად დაუცველი ოჯახების, მათ შორის ბავშვიანი ოჯახების მხარდაჭერის კუთხით. აღნიშნულის თაობაზე გაეროს ბავშთა ფონდის მიერ 2017 წელს ჩატარებულ „მოსახლეობის კეთილდღეობის კვლევაშიც“ არის აღნიშნული. “შინამეურნეობის ხარჯებს, მიზნობრივი სოციალური დახმარების სახით მიღებული შემოსავალი რომ გამოვაკლოთ, ბავშვებში უკიდურესი სიღარიბის დონე 6.8%-დან 12.9%-მდე გაიზრდება.”.[footnoteRef:1] [1:  https://www.unicef.org/georgia/media/1221/file/WMS%20GEO%202017.pdf] 

თუმცა ცხადია, მიზნობრივი სოციალური დახმარების პროგრამა არსებულ გამოწვევებზე საპასუხოდ მუდმივად საჭიროებს გარკვეულ ცვლილებებს. 
ერთ-ერთი ინიციატივა საქართველოს პარლამენტში „მინისტრის საათის“ ფორმატში თქვენი ვიზიტისას გავაჟღერე. აღნიშნული არ შეეხება ოჯახების სოციალურ-ეკონომიკური მდგომარეობის შეფასების მეთოდოლოგიის ცვლილებას, არამედ უფრო ადმინისტრირების სქემის დახვეწისკენ არის მიმართული. 
ინიციატივა გულისხმობს შემდეგს: საარსებო შემწეობის მიმღებ ოჯახებს მათი სოციალურ-ეკონომიკური მდგომარეობის გადამოწმების პერიოდში არ შეუჩერდეთ საარსებო შემწეობის გაცემა, ისე როგორც დღეს ოჯახის წევრის გარდაცვალების შემთხვევაში ხდება და გადამოწმების შედეგად მინიჭებული სარეიტინგო ქულიდან გამომდინარე ოჯახს გაუგრძელდება ან შეუწყდება  საარსებო შემწეობის გაცემა. შესაბამსიად, ოჯახებს გადამოწმების პერიოდში უწყვეტად მიეცემათ საარსებო შემწეობა ახალი სარეიტინგო ქულის მინიჭებამდე. 
ვფიქრობ, ამ ინიციატივის განხორციელება არ გამოიწვევს დამატებითი საბიუჯეტო თანხების გამოყოფის აუცილებლობას და შესაძლებელი იქნება არსებული რესურსების ფარგლებში მოხდეს საჭირო თანხების  მობილიზება, მით უფრო, რომ ეს იქნება მოსახლეობის საკეთილდღეოდ გადადგმული კიდევ ერთი ნაბიჯი. 
ჯანმრთელობის დაცვისა და სოციალურ საკითხთა კომიტეტი გამოთქვამს მზადყოფნას ჩაერთოს კომპეტენციის ფარგლებში ჩაერთოს ამ ინიციატივის განხორციელების პროცესში. 

